
ՀԻՄՆԱՎՈՐՈՒՄ
 «ՀԱՐԱՎԿՈՎԿԱՍՅԱՆ ԵՐԿԱԹՈՒՂԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՓՈԽԱՆՑՎԱԾ ԿՈՆՑԵՍԻՈՆ ԱԿՏԻՎՆԵՐԻ ԿԱԶՄԻՑ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
1. Անհրաժեշտությունը
«Հարավկովկասյան երկաթուղի» փակ բաժնետիրական ընկերությանը փոխանցված կոնցեսիոն ակտիվների կազմից գույք հետ վերցնելու և ամրացնելու մասին ՀՀ կառավարության որոշման նախագծի ընդունումը անհրաժեշտ է Հարավկովկասյան երկաթուղի» ՓԲԸ-ին փոխանցված կոնցեսիոն ակտիվների կազմում ներառված գ.Փամբակ և գ.Արտանիշ ճանապարհահատվածի երկայնքով առկա չշահագործվող գծային կապի փայտյա սյուները կոնցենսիոն ակտիվների կազմից հանելու և ՀՀ պաշտպանության նախարարությանն ամրացնելու համար` զորամասերի պահպանության տեղամասերում անձնակազմի պաշտպանության կառույցների սարքավորման և ինժեներական արգելափակոցների տեղադրման նպատակով: 
2. Ընթացիկ վիճակը և խնդիրները
Ներկայումս պահանջվող գծային կապի փայտյա սյուները չեն շահագործվում և ներառված չեն Հարավկովկասյան երկաթուղի» ՓԲԸ-ի արտադրական աշխատանքների մեջ:
Կապված տարածաշրջանային աշխարհաքաղաքական ստեղծված իրավիճակից` նշված սյուները խիստ անհրաժեշտ են ՀՀ ՊՆ զորամասերի պահպանության տեղամասերում անձնակազմի պաշտպանության կառույցների սարքավորման և ինժեներական արգելափակոցների տեղադրման աշխատանքների իրականացման համար: 
3.    Կարգավորման նպատակը
ՀՀ ՊՆ զորամասերի պահպանության տեղամասերում անձնակազմի պաշտպանության կառույցների սարքավորման և ինժեներական արգելափակոցների տեղադրման, անվտանգության մակարդակի բարձրացման իրականացումը: 
4.  Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
6. Ակնկալվող արդյունքը
ՀՀ ՊՆ զորամասերի պահպանության տեղամասերում անձնակազմի պաշտպանության կառույցների սարքավորման և ինժեներական արգելափակոցների տեղադրում, անվտանգության մակարդակի բարձրացում: 
7.     Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
	Նախագծի ընդունումը Հայաստանի Հանրապետության 2022 թվականի պետական բյուջեի տարեկան եկամուտների փոփոխությունների չի հանգեցնում:
8.   Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
9.   Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է. «Կառավարության 2021-2026թթ. ծրագիր» կետ 1. Անվտանգություն եվ արտաքին քաղաքականություն, ենթակետ 1.3  Պաշտպանության ոլորտ. զինված ուժերի բարեփոխումներ:
